
#54 பாரதீயம்

தாங்க முடியாத நாற்றங்கள் வீசும் நிலைகள், பிணங்களில் புழுக்கள் நெண்டும் காட்சிகள் . இவற்றைக் கண்டதாகக் கூறினர். கேட்பதற்கே சகிக்கவில்லை : கண்டவர்கள் நிலை எப்படி உயிருந்திருக்கும்?

உலகியல் நிகழ்ச்சிகள் சுவை தருவன அன்று : இனை இனை யாக உள்ள இந்த மூன்று நிகழ்ச்சிகளையும் சீர்தூக்கினால் உலகிய லில் நிகழும் செயல்களால் இன்பம் உண்டாவதில்லை என்பது தெளி வாகும். உலகியற் செயல்களுள் நகை, காதல் போன்றவற்றில் இன்பம் உண்டாதல் போன்று அழுகை, இழிவரல், அச்சம், வெகுளி முதலிய வற்றில் இன்பம் உண்டாதல் இல்லை என்பது அனைவரும் அறிந்த உண்மை. ஒரு சுவைக்குக் கூறும் இலக்கணம் எல்லாச் சுவைகளுக்கும் பொருந்துவதில்லை. இதனால்தான் சுவை இலக்கண நூலார் உலகியலின்பத்தைச் சுவையென்று கொள்ளாமல் நாடகம், காவியம், ஒவியம்- இவற்றில் காணும் நிகழ்ச்சிகள்தாம் சுவையாகின்றன என்று அறுதியிட்டனர். மேற்காட்டப்பெற்ற மூன்று இணை நிகழ்ச்சிகளி ஆம் ஓவியத்தில் காணும் பன்றியும், நாடகத்தில் வரும் சந்திரமதியின் நிலையும், கலிங்கத்துப்பரணியின் போர்க்களக் காட்சிகளுந்தாம் இன் பத்தை விளைவிக்கின்றன என்றும், அவற்றுக்கு இணையான உலகியல் நிகழ்ச்சிகள் சுவை பயப்பதில்லை என்றும் அறிகின்றோம்.

சுவை அநுபவம் : நூலைக் கையில் எடுத்தவர்கள் யாவரும் சுவையில் ஈடுபட முடியும் என்று கருதுதல் தவறு. நன்றாக மனத் தைச் செலுத்திப் படித்து அடிக்கடி சுவைக்கும் பழக்கமுடையோர் கட்கே சுவை சிறிதளவு புலனாகத் தொடங்கும். இரத்தினம் ஓர் உயர்ந்த பொருள் என்பதை நாம் அறிவோம். அதன் பெருமையை, அதன் தரத்தினை எல்லோரும் அறுதியிட்டு அறிய முடிகின்றதா? இல்லையன்றோ? அதனைச் சோதித்து அறிந்து பழகியவர்கட்கு மட்டிலுமே அதன் பெருமை புலனாகும். இரங்கூன் கமலம், புஷ்ப ராகம், வைரம்-இந்த மூன்றுக்கும் உள்ள வேற்றுமையை அவர்களே நன்கு அறிதல் முடியும். இத்தகைய கற்களின் தரத்தினை அறியும் வாலனை உள்ளிருப்பவர்கட்கே பல தடவை பார்ப்பதால் அதனை அறியும் திறனும் பெருகும். வாஸனை இல்லாதவர்கள் பல நாள்கள் பல்லாயிரம் இரத்தினங்களைப் பார்த்தாலும் அவர்கள் மனத்தில் யாதொரு மாறுபாடும் உண்டாக மாட்டாது. காவியத்தில், கவிதைகளில் சுவை காண்பதும் அப்படித்தான். அதிலுள்ள சுவை களை அறிந்து சுவைப்பதற்கு வழிவழி வரும் வாசனை வேண்டும் என்பர் வடமொழி வாணர்கள்.

சுவைகளின் நுட்பமனைத்தும் கண்ணாலும் செவியாலும் திட்ப மாக அறியவல்ல நுண்ணறிவுடைய பெருமக்களுக்கே அவை புலப்படும்

		 இப்பக்கம் கடைசியாக 20 மார்ச்சு 2018, 05:07 மணிக்குத் தொகுக்கப்பட்டது.

